Ke Ikeruwa ne Surat Ni

Pedro

1 1Siaken si Simon Pedro ne edsurat kayi. Sugsuhuen a ni Hisu Kristu
wey epustul din dema ne iyan din meana ne kedserihan a nikandin.
Edsurat e red maa dut te sikiyu ne menge ruma ta te mibperetiyaya

ki Hisus. Ne ini se kebperetiyaya rut te langun tew ne neked-iring su

ebpuun ded langun te Eleteala wey si Hisu Kristu ne mibpeliyu keyta. Su

sikandin, ne iyan din ed-ul-ulaan ne metidtu, ne wara misan engkey ne
etew ne ibpelavi rin.

2Na iyan ku egkiyuhan ne ed-iseg ini se kebpekesabut niyu mekeatag
te Eleteala wey si Hisu Kristu ke Kerenan tew. Su embiya ibpeiseg niyu
ini, ne ibpeiseg te Eleteala rema ke kebpenaub din keniyu, ne ibpeiseg
din ded dema ke kebmelinawen dut te itungan niyu.

Ini se Impenuri ni Pedro Mekeatag dut te Kebpeliyu te Eleteala keyta

3Ne sabap dut te rekela ne gehem te Eleteala ne sikandin se edtavang
keyta su apey ebmetidtu ke langun ne ed-ul-ulaan ta te ked-ubpa ta kayi
te ampew te dunya. Egkepakey ne ed-ulaula ki kayi su netuenan ta en si
Hisu Kristu ne iyan midtawag kenita su apey ki ebpekeamung kandin dut
te kepurti din wey ke keupiya rin. 4Ne sabap te netuenan ta en si Hisus,
ne imbehey te Eleteala keyta ke rekdekela ne tavang din ne belieleha
ne impasad din. Ne kayi se kedtavang din keyta ne ruen gaga ta te ed-
engked dut te ara se meraat ne kiyug te kememenusiyai ne ebpekederaat
keytew su apey ki ebpekeiring te metidtu ne ulaula te Eleteala.

5Ne geina te ini se intavang din keyta, ne iyan iya se ebeelan ta
ke taman ne egkegaga ta su apey ke kebperetiyaya ta ne meilut ne
ebpekesumpat ke meupiya ne ed-ul-ulaan ta. Ne igkesumpat ta rema ke
ketampas te itungan 6su apey edtihelan te hinawa ta, abpeg ke kedtigker
ta dut te keresayan. Ne kena ara da su igkesumpat ta te id-amin te
hinawa ta te keduma te kiyug te Eleteala. 7Ne kayi te ked-amin ta te
hinawa ta te keduma te kiyug te Eleteala ne igkesumpat ta red maa ke

kebpesegsehipaey ta su ibpekita te edsusuled ki, ne igkesumpat ta keta
ke limu ta rut te menge ruma ta ne mibperetiyaya. 8 Ne embiya id-iseg ta
te ed-ulaula te langun kayi ne embiya kena ki egkebungas ne ruen dema
dekela ne atag din ke kebperetiyaya tew rut te Kerenan tew ne si Hisu
Kristu. 9Ne embiya ruen etew ne mibperetiyaya ugaid ne kena din ed-ul-
ulaan ini, ne iring te nelekevan se itungan din su wara din pa mesebuti te
ara ne kinepeliyu kandin te Eleteala. Ne wara te hinawa rin te mibpeliyu
sikandin dut te raan ne menge sala din.

10Tembli be, menge ruma ku ne mibperetiyaya, iyan iya se mebpegelep
ki te eduma te Eleteala wey mekita te benar iya ini se kebpemili din
keyta. Su embiya ini se ed-ul-ulaan ta, ne wara ebpekesuwey keytew te
keduma ta te Eleteala. 11Ne embiya iring keta, ne Eleteala se egalahala
keyta keta te kedtelima din keyta te edlusud dut te Edetuan ni Hisu
Kristu ke Kerenan tew ne mibpeliyu keytew. Ne ini se Edetuan din ne
wara edtemanan din.

12Tembl be ebpetentenuran ku ini keniyu misan nerineg niyu en ini se
meilut se kebperetiyayaa niyu rut te benar ne tuluuwen ne impenurt ku
keniyu. 13Su taman te kayi e pa te ampew te dunya ne iyan meupiya ne
ebpetentenuran ku keniyu ini su apey kena niyu melipati. 14Su netuenan
ku te mehaan en egkepupus ini se umur ku kayi te ampew te dunya su
ini se impesabut kedi dut te Kerenan tew ne si Hisu Kristu. 15Tembu be
idsurat ku ini riya te keniyu su embiya wara a kayi te keniyu ne kena
niyu egkelipatan ini se impenurt ku keniyu.

Ini se Lalag ni Pedro su apey Egketuenan ta te Benar
ke Impesabut mekeatag ki Hisu Kristu

16 Ne ini se impesabut dey keniyu mekeatag te kebmepuru ni Hisu
Kristu ke Kerenan tew keta te kedlived din kayi te ampew te dunya, ne
kena mibébeelan da dut te itungan te menusiya da de duen. Ugaid ne ini
se impesabut dey keniyu ne benar su nekita rey iya keta te kebpepurt
kandin te Eleteala. 17Su gewii te kayi pa si Hisus te ampew te dunya
ne miduma key kandin dengan te ebpendiya te ara ne buvungan ne
impekita te Amey tew ne Eleteala ke kedeyua rin ki Hisus wey ke rekela
te kebpepurit din kandin. Su nerineg dey ke lalag dut te Eleteala ne Amey
rin ne iyan pinekemepurt te langun, ke sikandin te, “Ini se Anak ku
ne dekela te hinawa ku; ne ebpekesuhat sikandin te hinawa ku kayi te
langun ne ed-ul-ulaan din.” 18 Uya, nerineg dey iya ke suwara te Eleteala
su miduma key ki Hisus dengan te ebpendiya te buvungan te mid-uvey te
Eleteala kandin.

19Ne ara se nekita rey wey nerineg dey te riya key te buvungan, ne
ara se mibpeketuenan keyta ne benar iya ini se migkahi neraan dut
te mibpelambas te Lalag te Eleteala rengan mekeatag te si Hisus se

ebperetuen te Eleteala. Tembu be iyan meupiya ne ey-eyari niyu rema te
ebpemineg kayi te lalag dan, su ini se mibpenudtul dan ne iring dut te
sultl ne ebpekerayag diya te merusirem taman te edsila ke mekebangas
embiya egkeriwaswas en. Su keta te egkeriwaswas en ne egkerayahan ki
rut te mekebangas ne iyan din meana ne egkeuma en ke kegketuman te
kedlived ni Hisus kayi te keyta. 20Na, itahtt niyu nevenar ini te itungan
niyu su apey kena niyu melipati. Wara misan senge etew ra ne metau ne
ebpesabut te lalag te ebpelambas te Lalag te Eleteala rengan embiya kayi
ra te itungan din da su iyan iya se medsarig sikandin dut te Kedesenan ne
Ebpetuntul te Menusiya te ebpesabut kandin. 21 Su ini se Lalag te Eleteala
ne impesurat dut te ebpelambas te Lalag te Eleteala rengan ne kena
ebpuun diya te itungan den da dé duen su ke Kedesenan ne Ebpetuntul te
Menusiya se mibpesabut kandan ke engkey se idsurat dan.

Ini se Mekeatag dut te Menge Etew ne Engkungkun
ne Ebpenuru te Lalag te Eleteala

1Duen dengan menge etew ne engkungkun ne ebpelambas te
Lalag te Eleteala. Ne iring ded dema guntaan ne ruen menge etew

ne edlepew ne deisekdeisek ne ebpenurt te tart diya te keniyu. Iyan
dan ibpenurt ne ederaat te kebperetiyaya niyu te Eleteala su kena dan
ebperetiyaya te si Hisu Kristu ke Kerenan tew ne mibpeliyu keyta te
kedusa te sala ta. Tembu be ruen hewii ne ebpekeuma ne egketekew ne
edereetan dan te Eleteala. 2Ne misan iyan dan ibpenurti ne meraat, ne
ruen merakel ne menge etew ne egkeekalan kandan ne eduma te menge
ulaula ran ne meredsik. Ne sabap dut te keduma ran kandan dut te ulaula
ne meredsik ne ke duma ne menge etew ne edsumpeliten ke benar ne
dalan te Eleteala ne edumaan ta su kunaan dan ke iyan ed-ul-ulaan te
sikami ne menge mibperetiyaya ne meraat. 3Ne ini se ebpenurt te taru
ne merakel se ibpenurtt dan ne ebébeelan den da su ebpementiyari ran
kayi te keniyu su egkeeram-am dan te pirak. Ini se menge etew ne neuhet
da ne impenehana te Eleteala ke kedusa rin kandan. Ne kena edlipereng
ke Eleteala, tembu be ke kedusa rin kandan ne ebpekeuma iya.

4Uya, benar ne edusaan te Eleteala sikandan su midusa rin ke menge
etew rengan ne mid-ulaula te meraat. Su misan ke menge suluhuen din
diya te langit ne nekedsala dengan ne wara din pedtedaya, ugaid ne
in-antug din sikandan diya te apuy neraka ne ebekuen dan te sengkali
diya te mermerusirem taman te ebpekeuma ke hewii te kedusa kandan te
Eleteala. 5Ne iring din ded dema ke menge etew rengan te hewii ni Noe
ne medmeraat se mid-ulaula ran. Wara pedtedaya te Eleteala sikandan
su mibperalem din ke wayig kayi te ampew te dunya ne nehera dan
langun ke mid-ulaula te meraat. Ne iyan da nesama ne wara nelened ne
si Noe wey ke telteleanak ne pitu ne etew. Su si Noe ne mibpesabut din

te ulaula ne metidtu. 6 Ne midusaan dema te Eleteala ke menge etew
diya te menge inged ne Suduma wey Gumura rengan su midereetan din
ini te apuy su sabap dut te sala te menge etew ne mid-ubpa keta. Ini
se mid-ulaula rin su apey egkekita te langun ne menge etew ke kedusa
te Eleteala ne ebpekeuma keta te menge etew ne kena ebperetiyaya
kandin. 7Ugaid ne si Lut se mibpeliyu rin su metidtu ne etew sikandin.
Ne neuru nevenar sikandin mekeatag dut te meredsik ne mid-ulaula te
mekesesala ne menge etew ne mid-ubpa keta ne menge inged. 8Su ini se
metidtu ne etew ne mid-ubpa diya te kandan. Ne gewii te ked-ubpa din
keta ne langun ne nekita rin wey nerineg din ne ara se meredsik ne mid-
ulaula ran, tembu be merasey nevenar se hinawa rin dutun. 2Ne iring te
kebpeliyu te Eleteala ki Lut se ed-ul-ulaan te Eleteala dut te menge etew
ne eduma kandin su metau sikandin te ibpevaya din te kedtavang kandan
keta te keresayan dan. Ne ini se menge etew ne kena eduma kandin,
ne impenehana en ke kedusa rin kandan keta te Hewii ne Egkukum
kandan. 1Na iyan pé be kena din dusaa ke menge etew ne iyan den da
edumaan ke kiyug te lawa ran abpeg ke menge etew ne ed-engkena dut te
kebayabaya te Eleteala kandan.

Ne ini se migkahi ku ne menge etew ne ebpenurt te tartt ne
wara kegkeyeyai ran wey mepereyti. Wara ed-edatan dan nasi pa te
edsumpeliten dan ke menge suluhuen te Eleteala diya te langit. 11 Ugaid
ke menge suluhuen te Eleteala, misan mepuru pa sikandan wey rekela
pa se gehem dan dut te ini se ebpenurt te tart, ne kena dan mula
edsumpeliten ke menge ruma ran embiya ruen idsumbung dan diya
te etuvangan te Eleteala. 12Ugaid ne ara se menge etew ne ebpenurti
te tart ne iring sikandan te leew ne binatang ne wara itungan su iyan
dan ed-ul-ulaan ke piya engkey ne nelayaman dan, ne iyan dan da atag
se edsigkemen su edsumbelien. Iring din ded dema ke menge etew ne
ebpenurt te tarti su edsumpeliten dan ini se kena dan egkesebutan, ne
iyan dan egketemanan ne egkehera dan iring dut te leew ne binatang.
13Ne edresayen dan dema su atag te daan ne kedrasey ran dut te menge
ruma ran. Su sikandan ne misan meandew ne kena dan egkeyeyaan te
ed-ulaula te kiyug dan ne meraat ne ibpata te nanam dan. Kena edait
ne ebpekidtuhen dan diya te kevurunan niyu su mekeyaya se ulaula
ran, su iyan dan kiyug ne ed-ekalan kew ran mekeatag te meredsik ne
ed-ul-ulaan dan. 14Wara ruma ne ebpemengaan dan ke kena ke menge
meritan ne meredsik, ne ke kiyug dan te ebpata te nanam dan ne kena
dan igkevulung. Ebaal dan te litag keta se ed-ul-ulaan dan su apey ran
mepeneheewit te ebpekedsala ke menge etew ne wara pa mekedalid se
kebperetiyaya ran. Iring din ded dema ne egkeeram-am ke hinawa ran,
ugaid ne nepenehana en ke kedusa kandan te Eleteala. 15Midsuwey ran
dut te tidtu ne ralan ne nengetarin en su miduma ran dut te ralan ne

ed-ikulen ni Belaam dengan ne anak ni Busur. Si Belaam ini ne senge
etew ne ebpelambas te Lalag te Eleteala rengan, ugaid ne iyan dekela te
hinawa rin ke kureta ne egkekuwa rin dut te ked-ulaula rin te meraat.
16 Ne ruen kuda din ne impekahi te Eleteala iring te suwara te etew ne
midawey ki Belaam dut te meraat ne ed-ul-ulaan din. Tembtu be wara din
ilaus ke merupangdupang ne ed-ul-ulaan din.

17Ne embiya idsempita ta ini se menge etew ne ebpenurt te tarli ne
iring dan te tuhunan ne neiratan ne warée en pantag din, etawa iring dan
te kivel ne idlayap te keramag ne wara misan senge tihis da ne uran.
Impenehana en te Eleteala ini se medmerusirem diya te apuy neraka
ne ed-ubpaan dan. 18 Engkungkun te sikandan ne meralem se lalag
dan, ugaid ne wara benar dutun. Ne ebpehuyatan dan ke menge etew
ne behu pa ne mid-engked dut te raan ne ulaula ran ne meraat keta te
mibperetiyaya ran. Su egkahi ini se ebpenurt te taru te kena kun meraat
ke eduma dut te egkiyuhan te lawa ta. Tembu be egkepeneheewit maa
ke menge etew te Ebpekedsala. 19Su iyan dan ibpenurti ne embiya ruen
etew ne eduma rut te ibpenurtt dan ne ware en penduan ne ebpekeiket
kandan. Ugaid ne sikandan se ebpenurt te tarti ne ed-uripenen dut te
menge ulaula ran ne meraat ne ederaat dema kandan. Su netuenan ta ne
uripen iya ke etew dut te piya engkey ne ebayabaya kandin. 20Ke ruen
menge etew ne mid-awa dut te daan ne ulaula ran ne meraat su atag
dut te mibperetiyaya ran ki Hisu Kristu ke Kerenan tew, ne ebpekeliyu
ran dut te meraat ne ulaula kayi te ampew te dunya ne ederaat kandan.
Ugaid ne embiya edlived dan ded maa dut te meraat ne nelayaman dan
ne ingkeuripen dan, ne tuwas pa ne meraat se egketemanan dan dut te
wara den pa mibperetiya. 21 Ne iyan pa meupiya ke wara dan metueni ke
tidtu ne ralan te Eleteala tumin de be te ruen netuenan dan ugaid ne ed-
engkena dan dut te insuhtt kandan te Eleteala ne impesabut din. 22Su ke
etew ne ed-ulaula te iring keta ne ebpekeiring te beseanan ne egkahi te,
“Ke asu ne egkeenen din ded se uta din.” Iring din ded dema “Ke bavuy
ne misan midihu en, ne edtuna en maa.”

Ini se Mekeatag te Kedlived ni Hisu Kristu kayi te Ampew te Dunya

1Menge suled ku ne igkelimu ku, ini se ikeruwa ne surat ku diya te

keniyu. Iyan ku kedsurati keniyu su ebpetentenuran ku keniyu maa
ke benar ne penurli ne nerineg niyu su apey egkepukew ke itungan niyu
mekeatag keta. 2Egkiyuhan ku ne kena niyu melipati ke impesabut dut
te menge ebpelambas te Lalag te Eleteala rengan, abpeg ke insuhti dema
ni Hisu Kristu ke Kerenan tew ne ebpeliyu keytew, su ini se suhtt din ne
impepevaya dut te menge kedserihan din.

3Ini se egkeuna ne ebpesebutan ku keniyu. Keta te mehaan en

ebpekeuma ke mewri ne hewii kayi te ampew te dunya, ne ruen menge

etew ne edlepew ne iyan ebayabaya kandan ke meraat ne kiyug te lawa
ran. Ne edsumpeliten kew ran se egkahi te, 4“Kena be migkahi ni Hisus
te edlived sikandin kayi te ampew te dunya? Ne endei buwa sikandin?
Mibpenareng kandin ke menge keep-epuan tew rengan ne neuhet da ne
minatey ran en, ugaid ne taman guntaani ne wara nesembian kayi te
inged tew egenat dut te rudsuan te kinelimbag te Eleteala kayi.” 5Iring
kayi se egkehiyen dan su kena dan ebpehimbenar te pehaney en ne ke
Eleteala se midlimbag te langit wey tana ibpepevaya te lalag din da. Ne
keta ne nevaluy rin ke wayig ne tana, su ini se tana ne riya ebpuun te
wayig. Ne iring din ded dema ke wayig ke puunan te igkeuyag dut te
langun ne kayi te tana. 6 Ne ibpevaya te wayig dema ne langun ne menge
etew rengan ne nehera keta te nekeuma en ke dalem. 7Ne kayi te Lalag
te Eleteala rema ne ebpesebutan din te ebpeiseg pa ini se langit wey tana
ne egkekita ta guntaani taman te edereetan din keta te akir din ne hewii,
ugaid ne kena wayig su apuy se idsuht din ne ederaat. Ne edereetan
din iya ke menge etew ne ed-ulaula te meraat, ne idtehaad din da ke
ebpekeuma ke hewii te kegkukum din kandan.

8Na menge suled ku ne igkelimii ku, iyan niyu pegitunga ne diya te
itungan te Eleteala ne ke senge hewii ne wara ebiraan din dut te sengivu
ne rahun, su diya te itungan din ne neked-iring se keuhet din. 9Ne misan
egkahi ke menge etew ne edlanganlangan ke Kerenan ne edtuman te
impasad din te edlived kayi te ampew te dunya, ne iyan din kena pa
kebpengkayi su ke Eleteala ne mid-inuman din te meadsil mekeatag dut te
menge etew. Su iyan din egkiyuhan ne wara seveka ra ne kena ebpekeliyu
rut te kedusa rin, ugaid ne kiyug din ne langun ne menge etew ne ed-engked
dut te meraat ne ulaula ran ne ebpeneheewit kandan te kegkereeti ran.

10Ugaid ne benar iya ne edlived ke Kerenan tew ne si Hisu Kristu kayi.
Ne keta te Hewii te Kedlived Din ne egketekew ke menge etew su iring te
kebpekeuma te tekawen ne kena egketuenan. Ne egkerineg dan te dekela
ne edriyubriyub, ne keta da ne egketunag en ke langit dut te apuy wey ke
langun ne egkekita keta ne egkeamin-amin egketutung. Iring din ded dema
ke tana wey ke langun ne egkekita kayi ne egketutung en. 11 Na embiya
netuenan tew te ruen hewii ne edereetan te Eleteala ke langun ne egkekita
ta, ne iyan se nasi ne ke meupiya se ed-ul-ulaan tew. Iyan iya se eduma ki te
Eleteala su apey ini se ulaula ta ne metidtu diya te etuvangan din 12 gewii te
edtehad ki pa dut te ara se Hewii Rin. Ne id-amin ta ke baher ta te egelevek
dut te ini ne impehelevek din keyta su apey mehaan ne ebpekeuma ara se
Hewii Rin. Na benar iya ini se migkahi ku ne egkeamin-amin egketutung ke
langit ne langun ne egkekita keta ne egketunag te apuy.

13Ugaid ne sikitew, ne edtehad ki rut te ebpenerengen tew ne behu en
ne tana wey langit ne impasad keytew te Eleteala. Ne iyan edatu keta ne
si Hisus ne metidtu se kedatu din.

14Na menge suled, tehaad te ara ne hewii se edteharan tew, ne id-
amin tew ke hinawa tew te ed-ulaula te kiyug te Eleteala su apey wara
meraat kayi te keytew ne igkesawey rin keta te kebpekeuma rin wey
apey melinew se hinawa ta diya te kandin. 15Na kena niyu lipati te
iyan kena pa kedlived ni Hisus ke Kerenan tew kayi su apey ruen hewii
dut te menge etew ne wara pa mebperetiyaya ne ebpekedsendit ne
ebpekeliyu rut te sala dan. Ne iring din ded dema ke impesabut keniyu
te suled tew ne si Pablo diya te surat ne impeewit din keniyu su insurat
din ke impesabut kandin te Eleteala. 16 Diya te langun ne surat din ne
impenudtul din mekeatag te ini se hewii te kedlived ni Hisu Kristu
kayi. Duen dema impenuru din diya te menge surat din ne merehen ne
egkesebutan, tembl be ke menge etew ne wara netuenan dan dut te
benar ne penurtt wey ke menge etew ne melemu ne eduma dut te kena
benar su mibébeelan da ne ebpekesuwey ran dut te meana rin. Ne kena
ara da se insurat ni Pablo ne midsuwey ran dut te meana rin su iring ded
se mid-ulaula ran dut te ruma ne impesurat ne Lalag te Eleteala. Tembu
be edusaan dan te Eleteala kayi te mid-ulaula ran.

17Ugaid ne sikiyu ne menge suled ku, tehaad te impenudtul ku en
keniyu neraan mekeatag te ini se ebpenuru te tari, ne uram kew su
apey kew kena ebpekeruma dut te tarti ne penurtt dan. Su embiya
ebperumaruma kew kandan, ne egkereetan kew su ke benar ne penuruan
ne mibperetiyaya kew ne egkeawa diya te keniyu. 18 Na iyan meupiya ne
edtentenuran tew ne ibpeiseg tew pa ini se neheraman tew ne penaub
ni Hisu Kristu ke Kerenan tew ne mibpeliyu keytew su apey ini se
nesebutan tew mekeatag dut te impesabut din ne ibpeiseg dema. Ne
sikandin dema ke edeyuen ta guntaani wey taman te taman.

Ini ra taman se surat ku.

Pedro

